
lll. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

RESOLUCION do 28 de agosto de 2023, da Direccion Xeral de Centros e
Recursos Humanos, pola que se fai publica a convocatoria para acreditar
centros e persoas coordinadoras e titoras para o desenvolvemento do practicum
correspondente ao master en Profesorado de Educacién Secundaria Obrigatoria
e Bacharelato, Formacion Profesional e Ensinanzas de Idiomas, na Comunidade
Auténoma de Galicia, para o curso 2023/24.

O Real decreto 1834/2008, do 8 de novembro, polo que se definen as condicions de
formacion para o exercicio da docencia na educacion secundaria obrigatoria, o bacha-
relato, a formacion profesional e as ensinanzas de réxime especial, e se establecen as
especialidades dos corpos docentes de ensino secundario, dispdn, no seu artigo 9, que
para exercer a docencia nestes ambitos sera necesario estar en posesion dun titulo oficial
de master que acredite a formacion pedagoxica e didactica, de acordo co exixido pola Lei
organica 2/2006, do 3 de maio.

O Real decreto 1393/2007, do 29 de outubro, de ordenacidon das ensinanzas universita-
rias, estableceu a organizacion e o contido dos titulos oficiais de master universitario. Con
posterioridade, a Orde ministerial ECI/3858/2007, do 27 de decembro (BOE do 29 de de-
cembro), determinou os requisitos para a verificacién dos titulos universitarios oficiais que
habilitan para o exercicio das profesions de profesor de educacién secundaria obrigatoria
e bacharelato, formacion profesional e ensino de idiomas, dispofiendo unha fase de prac-
ticum obrigatoria que se realizara en colaboracion coas institucions educativas establecida
mediante convenios entre as universidades e as administracions educativas.

A Orde do 18 de abril de 2011 (DOG do 13 de maio) establece o procedemento para
acreditar centros e persoas coordinadoras e titoras para o desenvolvemento do practicum
correspondente ao master en Profesorado de Educacion Secundaria Obrigatoria e Ba-
charelato, Formacion Profesional e Ensinanzas de Idiomas, na Comunidade Autdnoma de
Galicia.

Nos artigos 2, 3 e 4 da citada orde describense os procedementos de regulamenta-

cién de centros de practicas, persoas titoras de practicas e persoas coordinadoras de
practicas.

O 24 de febreiro de 2023 asinouse o convenio cooperacion educativa entre a Conselle-
ria de Cultura, Educacion, Formacion Profesional e Universidades e as universidades de
Santiago de Compostela, A Coruna e Vigo para a realizacion do practicum do master uni-
versitario en Profesorado de Educacion Secundaria Obrigatoria, Bacharelato, Formacion
Profesional e Ensinanzas de Idiomas.

O 3 de marzo de 2023 asinouse o convenio de cooperacion educativa entre a Conse-
lleria de Cultura, Educacion, Formacién Profesional e Universidades e a UNED para a
realizacién do practicum do master universitario en Profesorado de ESO e Bacharelato, FP
e Ensinanza de Idiomas.

Para tal fin, de acordo co anteriormente exposto, como director xeral de Centros e Re-
cursos Humanos,

RESOLVO:
Artigo 1. Obxecto

O obxecto desta resolucién & abrir o procedemento para acreditar centros e persoas
coordinadoras e titoras para o curso 2023/24 para o desenvolvemento do practicum corres-
pondente ao master en Profesorado de Educacion Secundaria Obrigatoria e Bacharelato,
Formacion Profesional e Ensinanzas de Idiomas, na Comunidade Autbnoma galega.

Artigo 2. Solicitudes e documentacion

Os centros e as persoas, coordinadoras e titoras, que desexen acreditarse para o
desenvolvemento do practicum correspondente ao master en Profesorado deberan solici-
tar a sua alta a direccion do centro, que rexistrara a todas as persoas interesadas, ainda
que en anos anteriores estivesen acreditadas na aplicacion Xade, seguindo o itinerario:
<<Profesorado>Datos profesionais>Traballo no centro>>, onde existirdn duas opcions:
<<Coordinador practicum master profesorado>> e <<Voluntario para titorizar practicum
master profesorado>>.

Cada centro tera unha soa persoa coordinadora, que sera a persoa directora do centro
ou, por delegacién sua, a persoa encargada da xefatura de estudos ou, excepcionalmente,
unha das persoas titoras de practicas.

Para as escolas oficiais de idiomas, escolas de arte e superiores de desefo e conser-
vatorios profesionais de musica e danza enviaran a sua solicitude ao enderezo electrénico

formacion.fprofe@edu.xunta.es. Nesta solicitude indicaran os nomes do/da coordinador/a
e dos/das titores/as cos correspondentes datos de DNI, especialidades e horarios (noctur-
no/diurno).

Artigo 3. Centros acreditados

As listaxes dos centros acreditados e das suas persoas coordinadoras e titoras e
especialidades ofertadas faranse publicas nas xefaturas territoriais, asi como no portal
educativo da Conselleria de Cultura, Educacion, Formacion Profesional e Universidades,
https://www.edu.xunta.gal/portal/

Artigo 4. Seleccion dos centros e réxime de realizacion das practicas

A Conselleria de Cultura, Educacion, Formacion Profesional e Universidades remitira
estas solicitudes, unha vez revisadas, as universidades correspondentes.

As universidades, unha vez analizadas as solicitudes, formularan, de acordo coas suas
necesidades, a proposta de centros e persoas coordinadoras e titoras seleccionados pola
Comision de Seguimento do practicum correspondente, segundo o establecido no artigo 7
da Orde do 18 de abril de 2011.

A realizacion das practicas rexerase pola normativa vixente e polos protocolos que, de
ser o caso, se establezan de acordo coa conselleria e as universidades.

Artigo 5. Prazo de presentacion

O prazo de presentacion das solicitudes dara comezo o dia seguinte ao da sua publica-
cion e teran dez (10) dias habiles de prazo de solicitude, en que se pechara a aplicacion
Xade, e a partir desta data non se poderan introducir mais centros e persoas titoras a
coordinadoras nela. As persoas interesadas disporan de cinco (5) dias habiles para reali-
zar as alegacions que se consideren as listaxes publicadas no portal educativo, no correo
formacion.fprofe@edu.xunta.es

Artigo 6. Comisién de Seguimento e funcions

1. Habera unha comision de seguimento coas universidades con que se subscribise
convenio de colaboracion para a realizacion do practicum do master universitario en Profe-
sorado de Educacion Secundaria Obrigatoria, Bacharelato, Formacion Profesional e Ensi-
nanzas de Idiomas, na Comunidade Auténoma de Galicia, para o curso 2023/24.

2. Ademais das funcions especificas reguladas en cada convenio, a Comisién tera as
seguintes:

I. A aprobacion e consecuente designacion de centros en practicas segundo a proposta
feita pola universidade correspondente.

Il. Facer o seguimento e apoio ao desenvolvemento do practicum.

lll. Resolver cantas cuestions se poidan suscitar en relacién co desenvolvemento das
practicas.

Artigo 7. Réxime de recursos

Contra esta resolucion, que non pon fin & via administrativa, podera interpoferse recur-
so de alzada ante o conselleiro de Cultura, Educacion, Formacion Profesional e Universi-
dades, no prazo dun mes contado a partir do dia seguinte ao da sua publicacion no Diario
Oficial de Galicia.

Disposicion derradeira primeira

Facultase a Direccion Xeral de Centros e Recursos Humanos para adoptar os acordos e
ditar as resolucions que considere oportunas en desenvolvemento desta resolucién.

Disposicion derradeira segunda

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 28 de agosto de 2023

Jesus Manuel Alvarez Bértolo
Director xeral de Centros e Recursos Humanos

